 Tatisimaneqarnerup nalaani aqutsinermi attaveqaateqariaatsit

Siunertaq: 
Una suliffeqarfinni aqutsisunut attaveqaateqartarnermi periusissiassanut siunnersuutaavoq, atuullunilu ataatsimiinnerni nalinginnaasuni aammalu ataasiakkaaraluni oqaloqateqartarnermi. Aallartiffik – aammalu innersuussutaasut – tassaapput oqaloqatiginninnerit  nalunaaruteqartarnerillu aaliangersimasut naatsut. 
 
Aallaqqaasiut: 
Najummassimanartorsiorfinni nalinginnaasuuvoq inuit tarrarsorfissarsiortarnerat. Aqutsisutut pissusilersoritsi, suliffeqarfiup ulluinnarni ingerlanneqarnera eqqarsaatigalugu, inuiaqatigiit pillugit aammalu inuit ataasiakkaat isumassorneqarnissaat eqqarsaatigalugit. Uippakajaartumik najummassimanarsiortulullu pissusilersorneq ”tuniluussiinnaasarput”. Toqqissisimatitsiniaraanni nukissaqarluartariaqarpoq. Aqutsisoqatisi tapersersorlugit atorluarsigit, taakkuummatami ulluinnarni sulisunut attaveqaataasut. Siornatigut tamanna misilereernikuuarput: Coronap nalaani, innaallagissatigut pilersuinerup ajalusoorfiani  il.il.. Iluaqutissartaa uaniippoq; attaveqaateqariaatsit iluatsissimasut misilittagaqarfigeriikkasi atorsinnaagassigit.  

Aajukua immikkoortut pingasut tunngaviulluarsinnaasut: 

1 - Sinaakkusersuineq 
Oqaloqatigiinnissamut piffissaqarit – piffissarli killilerlugu. Assersuutigalugu minutit qulit atorsigit eqqartorlugulu, najuuttut qanoq misigisimanersut. Taamaasilluni najuuttut killiffissiussapput, tamannalu tusaaneqarnermik misigimalersitsissalluni. Tamassuma kingorna inissaminiippoq sulisut sulinerminnik ukkatarinninnissaanik oqariartuuteqarneq – ilisimatillugilli politikkikkut inissisimanermik eqqartuerusukkunik unikkallalaarsinnaasarsinnaasut. Allamut saalaartarneq ”nunamut tuallannermik” pilersitsisarpoq.   

2 –Tusarnaarit, eqikkaagit, nersualaarinnigit ilisimatitsillutillu!
Tamanna 10 minutsit ingerlanerani naammassineqarsinnaavoq. Tassani tusarnaarsinnaanissaq pingaarnerpaavoq. Qanilaassuseqarit – allallu misigisaanut paasinnilluartumik pissuseqarlutit. Soorlu pisuni allani, inuit qulalernerini nalorniffiinilu aamma taamaaliortartutit. Malinnaajuarit! Taakkununnga piffissartornerit imminut akilerluarsinnaavoq. Saqqummiunneqartut pingaarnerit saqqummiuteqqikkit – aamma najuuttunit misigissutsit atorneqartut misigissufeqarfigalugit apeqquteqarfigillattaakkit. Nersualaarinninneq tassanerpiaq uani isumaqarpoq: Takorluuilluni misiginneqataasinnaaneq aammalu NAJUUTTUP NASSUERUTIGINNINNERANIK ATAQQINNINNEQ. Tusaaneqartutut paasineqartutullu misiginerit taakkuusarput annertuumik oqiliallatitsisuusartut. Kukkusumik tunngavissiinermik aallaavilimmik pissusilersortoqarpat, ersarissumik naatsumillu tunngavilersuillutit tunngavippiaasumik paasissutissiigit. 

3 – Ulluinnarnut uteqqinneq
Inuup ataatsip nunarsuarmi politikkikkut pisut allanngortissinnaanngilai. Taamaattorli sunneeqataaffigineqarsinnaapput akerliussutsimik takutitsinerni peqataanikkut imaluunniit nittartakkani inuit naapittarfiisigut (Some) tapersersoqatigiinnut peqataanikkut. Kisiannili ullup ilarujussua eqqartorlugit aammalu oqarasuaammi angallattakkami pisunik malinnaarujoortuarneq pinaveersaakkit - tamannami uippakajaartitsilersinnaasarmat.  
Qaffasissumik timersortartut ”stoikernes princip” atugarisarpaat, tassaasoq; aqussinnaasatsinnik tamakkiisumik ukkataqartarneq. Iluaqutaasussamik iliuseqassagutta, tassaavoq nunap ingerlajuarnissaanik qulakkeerinneeqataaneq aammalu aningaasaqarneranik kattuffiitsigullu nukittorsaaqataajuarneq. 
 
Aqutsisunut sulisunullu innersuussutit pingaarnerit:
· Nutaarsiassat inuillu nittartakkatigut naapittarfii ”qamikkallalaakkit”
· Ulluinnarni suleriutsit sungiusimasat attatiinnarsigit
· Eqqissisimaaleraangavit iliuserisartakkatit attatiinnakkit
· Meeqqavit oqaloqatiginissai eqqaamajuk
· Attaveqatiginnittarnerit patajaallisaruk
· [bookmark: _GoBack]Inussiarnersuugit

